
 
 
 
 
 
 
 
 
 
 
 
 
 
 
 
 
 

 

 

Novo cuarteto de referencia no folk céltico atlántico galego, nacido en 2018 e composto 
por catro músicos de diversas influencias e  con longa traxectoria no panorama folk e celta 
internacional, Cástor Castro (frautas de madeira, buzuqui, ulna), Félix Castro (anglo 
concertina, acordeón diatónico, gaita galega, gaita de cana), Xosé Liz  (buzuqui) e Álvaro 

Iglesias (Contrabaixo). 
 

O repertorio do grupo componse de sets de temas instrumentais orixinais tomados da 
tradición galega e algunhas composicións propias, provintes principalmente do traballo de 
campo do Arquivo Castro Vicente. 
Xunto coa liña melódica guiada por instrumentos como a gaita, frauta, o acordeón 

diatónico,  e outros máis atípicos como a anglo concertina, a potente base harmónica a 
completan o buzuqui e o contrabaixo, conformando un son acústico, reelaborado dun xeito 
concordante cos traballos que se fan hoxendía no folk atlántico europeo. 
Sets de muiñeiras, xotas, alboradas, pasacorredoiras e piruxaldas, sucédense con outros 
temas máis pausados como alalás, cantos de reis, valses ou mazurcas. 

En 2020 editaron o seu primeiro CD «TOR-Folk Céltico da Galiza» e agora traballan na 
BSO da mediametraxe «Luarada» (Zinemusik 2020) sobre Manuel Blanco Romasanta, o 

Home Lobo de Esgos, no proxecto Kallaikos de Paco Boluda, e no novo CD de TOR. 
 
Semifinalistas nos Premios MIN 2021 Españois, nos últimos meses de 2022 acadaron 
postos destacados no TOP40 Global en www.ethnocloud.com, plataforma mundial de 
Músicas de Étnicas e de Raíz, radicada en Canadá, chegando ao posto nº 1 no TOP40 West 
European co vídeo «Alboradas». 

Cástor e Félix Castro foron fundadores do grupo folk asturiano Felpeyu en 1991, 
colaboradores de Pancho Alvarez e Aula Gomes Mouro, e Lubicans. En investigación 
musical teñen publicado O catálogo de Música tradicional da Limia, libro-cd Sons da 

Limia, exposición e congreso sobre Faustino santalices (catálogo e actas), publicacións e 
cursos etnográficos centradas na figura de Manuel Blanco Romasanta, o home lobo de 
Esgos, exposicións sobre grimorios españois «Os Libros do demo»,  Deputación de Lugo, 
ou «San Cipriano o Mago: De oracións, cipriniallos e tesouros» no Museo Etnolóxico de 
Ribadavia (2021)... 
 

Xosé Liz é un músico de recoñecido prestixio nacional e internacional no folk galego e 
Celtic Music, con máis de corenta producións cos mellores artistas galegos (Cristina Pato, 
Susana Seivane, Rodrigo Romaní, Anxo Pintos, Anxo Lorenzo, Begoña Riobo…) e é 
habitual nos grandes escenarios (Festival Intercéltico de L’orient, Celtic Connections, 
Piping Live, Vall D’aOsta, Scottish Weekend…). Músico profesional, produtor, arranxista 
e compositor; profesor titular de frauta e corda pulsada na prestixiosa escola de música folk 
e tradicional E-Trad de Vigo dende o 2009. Recentemente ten publicado o seu primeiro 
CD en solitario «El Cantar de los flautares». 
 

Álvaro Iglesias, formado na música clásica, desenvolve a carreira na música tradicional 
galega. Seus Mestres foron o lituano Iminas Kucinskas, Cris Gándara, Camilo Freire ou 
Carlos Méndez. Formou parte das bandas Tres, Carlos Núñez, Pancho Alvarez, 
Faltriqueira, ou o gaiteiro Anxo Lorenzo, participando en festivais internacionais. Traballa 
en gravacións, composicións ou colaboracións en máis de trinta discos e documentais para 
TVG ou Discovery Channel. 
Actualmente, forma parte das bandas Arán, Entre trastes, Ardentía, Son de Seu, ou Rodrigo 
Romaní. Produtor, compositor,arranxista e freelance en gravacións de estudo ou 
colaboracións. Leva publicados dous CDs en solitario: «Alma» y «Vagalume». 
 

Páxina web e vídeos de presentación da banda    
       https://torgaliza.es    https://www.facebook.com/torgaliza/ 
       tor.celtrad@gmail.com  629875063  
 

CD DIXITAL (Inquedanzas Sonoras  2020)   
https://promo.theorchard.com/VS8CnfnjvnTB4njqbG0K 
 

Libreto do CD  https://torgaliza.es/wp-content/uploads/2020/10/LIBRETO-CD-
booklet.pdf 
 
Concerto (Uvigo 12/2020) > https://youtu.be/lUu0OC8iLmQ 
Dossier do grupo https://torgaliza.es/wp-content/uploads/2023/02/dossier-TOR-galego-
2023.pdf 

TOR e convidados 


